
				এই পাতাটির মুদ্রণ সংশোধন করা প্রয়োজন। 
o झङy-द्वश्रुष्ट
“সেই লোক গাড়ীর জন্য আবার এখানে আসবে বলেছে-দেখা যাক ਭਸ || ||
“হুজুর বলেন ত আমি হুজুরের সঙ্গে লণ্ঠন ধরে যেতে পারি-গলির ভিতরে তার খোজ নিলে হতে পারে।” * ৪ নগেন্দ্ৰনাথ তাহার পরামর্শ মন্দ বলিয়া বিবেচনা করিলেন না।
কোচুম্যান বলিল, “হুজুর যখন আছেন, তখন গাড়ী কেউ ধরবে না।”
এই বলিয়া সে গাড়ী হইতে একটা লণ্ঠন খুলিয়া লইয়া নগেন্দ্রনাথের সঙ্গে চলিল ।
কোচম্যান লণ্ঠন ধরিয়া অগ্ৰে অগ্ৰে চলিল। তাহার পশ্চাতে নগেন্দ্ৰনাথ চলিলেন ।
রাণীর গলি এত সঙ্কীর্ণ যে, দুই ব্যক্তি পাশাপাশি যাইতে পারে না। তাহাতে ঘোর অন্ধকার, ইহার ভিতর একটিও সরকারী আলো নাই। এটী সাধারণ পথ নহে, গলির ভিতরকার মুখ বন্ধ ।
সহসা “এটা কি? বলিয়া কোচমনি পড়িয়া গেল। নগেন্দ্ৰনাথ তাড়াতাড়ি তাহার লণ্ঠনটা লইয়া দেখিলেন, সেখানে এক ব্যক্তি পড়িয়া রহিয়াছে। কোচুম্যানও সত্বর উঠিয়া দাড়াইয়া বলিল, “এ কে-মাতাল নিশ্চয়।” কিন্তু তখনই লাফাইয়া কয়েক পদ হটিয়া আসিয়া বলিল, “খুন!”
বিস্মিত ও স্তম্ভিত হৃদয়ে নগেন্দ্ৰনাথ দেখিলেন, তিনি যে ব্যক্তির সন্ধান করিতেছিলেন, সম্মুখে তাহারই রক্তাক্ত মৃতদেহ । কে তাহার বুকে ছোরা মারিয়াছে ।

